1. სამედიცინო/საექსპერტო დაწესებულებათა ნუსხა, რომელთაც აქვთ მხოლოდ სისხლის აღების უფლება;

სისხლის აღების უფლება აქვს ყველა იმ სამედიცინო დაწესებულებას (საავადმყოფო, პოლიკლინიკა, ამბულატორია) სადაც ფუნქციონირებს ლაბორატორია და მუშაობენ ლაბორატორიულ მედიცინაში სერტიფიცირებული ექიმები.


2. სამედიცინო/საექსპერტო დაწესებულებათა ნუსხა, რომელთაც აქვთ კლინიკურ-ლაბორატორიული ან/და სისხლში ეთანოლის შემცველობის დადგენის უფლება;

სისხლში ეთანოლის შემცველობის დადგენა შეუძლია ყველა იმ სამედიცინო დაწესებულებას, სადაც ფუნქციონირებს სისხლში ეთანოლის შემცველობის დადგენისათვის საჭირო ტექნიკური აღჭურვილობა (ქრომატოგრაფი) და მუშაობენ ლაბორატორიულ მედიცინაში სერტიფიცირებული ექიმები ან ექიმი-ტოქსიკოლოგები.

ჩვენს მიერ ჩატარდება მოკვლევითი სამუშაოები, რათა განისაზღვროს ის სამედიცინო დაწესებულებები, რომლებიც ფლობენ ეთანოლის შემცველობის დადგენისათვის საჭირო ტექნიკური აღჭურვილობას (ქრომატოგრაფს) და შესაბამისი კვალიფიკაციის პერსონალს.

3. სამედიცინო/საექსპერტო დაწესებულებაში კლინიკურ-ლაბორატორიული შემოწმების შემთხვევაში სისხლის აღების, შენახვის სათანადო საექსპერტო დაწესებულებებისათვის მისი გადაგზავნის წესები და ვადები.

a) ალკოჰოლური, ნარკოტიკული და სხვა გამაბრუებელი საშუალებებით გამოწვეული თრობის მდგომარეობის დადგენის წესი რეგულირდება „ფსიქოაქტიური ნივთიერებების მომხმარებელთა შემოწმების, გამოკვლევის, ექსპერტიზის, დიაგნოსტიკის, დისპანსერიზაციის, აღრიცხვიანობისა და მკურნალობის წესების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2003 წლის 10 დეკემბრის #317/ნ ბრძანებით;

b) ნარკოტიკული ან/და ფსიქოტროპული საშუალების მოხმარებაზე ლაბორატორიული გამოკვლევის ჩატარების წესი რეგულირდება „ნარკოტიკული და ფსიქოტროპული საშუალებების მოხმარებასთან დაკავშირებული ადმინისტრაციული სამართალდარღვევების დადგენის წესის დამტკიცების შესახებ“ საქართველოს შინაგან საქმეთა მინისტრისა და საქართველოს შრომის, ჯანმრთელობისა და სოციალური დაცვის მინისტრის 2006 წლის 24 ოქტომბრის #1244-#278/ნ ბრძანებით.

